








































































































































































































































































































































































































































































































































छठवां अधिकार 245 
चाहिये। मुनि तो निर्ग्रन्थ हैं जबकि वेषधारी तो घास का प्रयोग करते हैं, वस्त्र रखते हैं, 
बहुत परिग्रह के धारक हैं वहाँ ऐसा किस प्रकार बने ? आगम अनुसार अट्ठाईस मूलगुणों 
का पालन होना चाहिये। जिन वेषधारियों में अट्ठाईस मूलगृणों के पालन का ठिकाना नहीं 
है- वे मुनि नहीं हैं। 

gel तथा कोई कहे- अब श्रावक भी तो जैसे सम्भव हैं वैसे नहीं 
हैं, इसलिए जैसे आ्रावक वैसे मुनि? 

उत्तरः- श्रावकसंज्ञा तो शास्त्रमें सर्व गृहस्थ जैनियोंकी है। श्रेणिक भी 
असंयमी था, उसे उत्तरपुराणमें श्रावकोत्तम कहा है। बारह सभाओंमें श्रावक 
कहे हैं वहाँ सर्व ब्रतधारी नहीं थे। यदि सर्व ब्रतधारी होते तो अंसंयत 
मनुष्योंकी अलग संख्या कही जाती, सो नहीं कही है; इसलिये गृहस्थ जैन 
श्राबक नाम प्राप्त करता है। और मुनिसंज्ञा तो निर्ग्रन्थ सिवा कहीं नहीं है। 

तथा श्रावक के तो आठ मूलगुण कहे हैं। इसलिये मद्य, मांस, मधु, 
पाँच उदम्बरादि फलोंका भक्षण श्रावर्कोके है नहीं; इसलिये किसी प्रकारसे 
आवकपना तो सम्भवित भी है; परन्तु मुनिके अद्वाईस मूलगुण हैं सो 
बेषियोंके दिखायी ही नहीं देते, इसलिए मुनिपना किसी भी प्रकार सम्भव 
नहीं है। तथा गृहस्थ अबस्थामें तो पहले जम्बूकुमारादिकने बहुत हिंसादि 
कार्य किये सुने जाते हैं; मुनि होकर तो किसीने हिंसादिक कार्य किये नहीं 
हैं; परिग्रह रखा नहीं है; इसलिये ऐसी युक्‍्ति कार्यकारी नहीं है। 

देखो, आदिनाथजीके साथ चार हजार राजा दीक्षा लेकर पुनः भ्रष्ट हुए, 
तब देच उनसे कहने लगे- 'जिनलिंगी होकर अन्यथा प्रवर्तोगे तो हम दंड देंगे। 
जिनलिंग छोड़कर जो तुम्हारी इच्छा हो सो तुम जानों।” इसलिये जिनलिंगी 
कहलाकर अन्यथा प्रवर्ते, बे तो दंडयोग्य हैं; वंदनादि-योग्य कैसे होंगे ? 

अब अधिक कहें! जिनमतमें कुबेष धारण करते हैं वे महापाप करते हैं; 
अन्य जीव जो उनकी सुश्रुषा आदि करते हैं वे भी पापी होते हैं । पद्मपुराणमें 
यह कथा है कि- श्रेष्ठी धर्मात्माने चारण मुनियोंको भ्रमसे भ्रष्ट जानकर आहार 
नहीं दिया; तब जो प्रत्यक्ष भ्रष्ट हैं उन्हें दानादिक देना कैसे सम्भव है? 

प्रश्नः- वर्तमान काल में श्रावक भी तो जैसे संभव है वैसे नहीं हैं, इसलिये जैसे

श्रावक वैसे मुनि “जैसा जोगी वैसी माला मनकों की” ऐसा मान ले तो ? 

उत्तरः- शास्त्र में श्रावक संज्ञा तो सर्व गृहस्थ जैनों को है। राजा श्रेणिक असंयमी 

था फिर भी उसे उत्तरपुराण में उत्तम श्रावक कहा है। समवसरण की बारह सभा में श्रावक 

कहे वहाँ वे सब ब्रतधारी नहीं थे। यदि वे व्रतधारी होते तो असंयमी मनुष्यों की संख्या 

अलग से कहते; परन्तु ऐसा कहा नहीं हैं। इसलिये गृहस्थ जैन तो आवक नाम पाता है; 

परन्तु मुनि संज्ञा तो अन्तर-बाह्य निर्ग्रन्‍्थ दशा बिना कहीं नहीं कही है। 

सम्यग्दृष्टि को व्रत नहीं है फिर भी वह आवक नाम पाता हैं। हाँ, इतना अवश्य है 

कि मध, मास, मधु और पंच उदम्बर फलों का भक्षण आवक को नहीं होता- इस कारण 

श्रावक के तो आठ मूलगुण कहे हैं। असंयमी होवे, तो भी उसमें श्रावकपना तो किसी 

प्रकार संभव है; परन्तु मुनि के अटठाईस मूलगुणों के बिना मुनिपना सम्भव नहीं होता। 

मुनि के वस्त्र रहितपना और खड़े-खड़े आहार होता है, एक मोरपिच्छी और कमण्डलु होता 

है, मन-वचन-काय और कृत कारित अनुमोदना ऐसे नवकोटि से हिंसादि का त्याग है। 

वर्तमान वेषधारियों में ये गुण देखने में नहीं आते, अतः उनमें मुनिपना संभव नहीं है। 

तथा गृहस्थ अवस्था में तो पहले जम्बूकुमार आदि द्वारा बहुत हिंसादि कार्य किये सुने 

जाते हैं। समकिती के स्त्री सेवन अथवा अरबों रूपयां का व्यापार होने पर भी उससे 

उसका शआवकपना नष्ट नहीं होता; परन्तु मुनि होकर हिंसादि कार्य नहीं किये, परिग्रह 

नहीं रखा। अतः मुनि होकर ऐसे कार्य करना संभव नहीं है। जो वस्त्र-पात्र रखे वह मुनि 

नहीं, बल्कि मुनि का विरोधी है। इसलिये ऐसी युक्ति कार्यकारी नहीं है। मुनि को 

(परिग्रह-हिंसादि का) नवकोटि से त्याग है, अतः मुनि की जाति ही अलग है। 

देखो, श्री आंदिनाथजी के साथ चार हजार राजाओं ने दीक्षा ली और बाद में भ्रष्ट 

हुए, तब देव उन्हें कहने लगे कि-नग्नदशा धारण करके कच्चा पानी, कंदमूल लोगे और 

अन्यधा प्रवर्तोंगे तो हम दण्ड देंगे, जिनलिंग छोड़कर तुम्हारी इच्छा हो वैसा करों। अतः 

जो बीतरागी साधु कहलाकर अन्यथा प्रवर्ते वह तो दण्ड योग्य है, तब वह बंदनादि योग्य 

किस प्रकार हो? बहुत क्‍या कहे? जो मुनि होकर कुवेष धारण करते हैं वे महापाप 

उपजाते हैं,फिर भी (जों जीव) उन्हें साधु मानकर उनकी सेवा करते हैं वे पापी हैं। 

पद्मपुराण में एक कथा है कि कोई चारणमुनि कार्तिक कृष्ण एकम के दिन आये, इससे 

किसी श्रेष्ठि धर्मात्मा को शंका हुई कि इतनी पास में मुनि नहीं देखे तब ये एकाएक 

चतुर्मास पूर्ण होते ही एक दिन में कहाँ से आये ? ऐसी शंका होने से उन्हें आहार नहीं 
दिया। भ्रम से भ्रष्ट जानकर भी आहार नहीं दिया। तब जो प्रत्यक्ष भ्रष्ट, जिनके अट्ठाईस 
मूलगुण पालन का ठिकाना नहीं उनकी नवधा भक्ति करना और आहार दानाविक देना 
कैसे संभव है....? 

ना यहाँ कोई कहे- हमारे अन्तरंगमें श्रद्धान तो सत्य है, परन्तु बाह्य 
लज्जादिसे शिष्टाचार करते हैं; सो फल तो अन्तरंगका होगा? 

उत्तर:- षट्पाहुड़ में लज्जाविसे वन्दनादिका निषेध बतलाया था, बह 
पहले ही कहा था। कोई जबरदस्ती मस्तक झुकाकर हाथ जुड़वाये, तब तो 
यह सम्भव है कि हमारा अन्तरंग नहीं था; परन्तु आप ही मानादिकसे 
नमस्कारादि करे, वहाँ अन्तरंग कैसे न कहें ? जैसे- कोई अन्‍्तरंगमें तो 
माँसको बुरा जाने; परन्तु राजादिककों भला मनवानेको माँस भक्षण करे तो 
उसे ब्रती कसे मानें? उसी प्रकार अन्तरंगमें तो कुगुरू सेवनको बुरा जाने; 
परन्तु उनको व लोगोंकों भला मनवानेके लिये सेवन करे तो श्रद्धानी कैसे 
कहें ? इसलिये बाह्मत्याग करने पर ही अन्तरंगत्याग सम्भव है। इसलिये जो 
श्रद्धानी जीब हैं, उन्हें किसी प्रकार से भी कुगुरूओंकी सुश्रुषा आदि करना 
योग्य नहीं है। 

इस प्रकार कुगुरूसेवनका निषेध किया......... | 
प्रश्नः- हमारे aera FY ser a सत्य है, परन्तु बाह्य लज्जादि से मात्र 

शिष्टाचार करते है, फल तो अन्तरंग का होगा। समाज, नात और परिवार से भिन्‍न 
पड़कर कहाँ जाना ? अकेले हो उन्हें क्या करना ? लोक का भय और लोक शिष्टाचार के 
कारण वंदन करना पड़ता है न ? 

उत्तर :- कुन्दकुन्दाचार्य देव ने अष्टपाहुड़ में दुनिया की प्रतिष्ठा और समाज के भय 
से वंदन का निषेध किया है। जिनके अदृठाईस मूलगुण पालन का ठिकाना नहीं उनको 
बंदना संभव नहीं है। तथा कोई जबरदस्ती से मस्तक नवाकर हाथ जुड़ाता हो तब तो यह 
संभव है कि हमारा अन्तरंग नहीं था; परन्तु जहाँ स्वयं ही मानादिक से नमस्कार करे वहाँ 
अन्तरंग श्रद्धा कैसे न कही जाय ? जो वस्त्रधारी मुनि नाम धरावे वह प्रत्यक्ष भ्रष्ट है। 
वस्त्रधारी निर्ग्रन्थ नाम धरावे वह भ्रष्ट है, उसका तो सवाल ही नहीं; परन्तु नग्न होवे, 

फिर भी विधि प्रमाण आचरण न हो- उसे वंदन करना योग्य नहीं। (इसलिये) जहाँ 

मानादि से नमस्कारादि करे वहाँ अन्तरंग श्रद्धा कैसे नहीं कहीं जाये? 

निमित्त और व्यवहार से धर्म होता है, जो ऐसी प्ररूपणा करे वह कुलिंगी है। मुनि 

के मन, वचन, काया को उपकरण कहा है। भगवान का विनय करें उसमें मन उपकरण 

है, और भगवान की स्तुति करें उसमें वचन को उपकरण कहा है- यह बात प्रवचनसार 

में की है। प्रवचनसार में चरणानुयोंग चूलिका की गाथा- 225 की टीका में कहा है कि; 

इसमें जों अनिषिद्ध आदि अपवाद है वह सभी वास्तव में ऐसा ही है कि जो श्रामण्य पर्याय 

के सहकारी कारण के रूप में उपकार करने वाला होने से उपकरणभूत है, दूसरा नहीं। 

उसके विशेष (भेद) इस प्रकार हैं:- 

(1) सर्व आहार्य रहित सहजरूप से अपेक्षित ऐसे (सर्व आहार्य रहित यथाजाप्तरूपपने 

के कारण जो बहिरंग लिंग भूत है ऐसे काय पुद्गलं; 

(2) जिसका श्रवण किया जाता है ऐसे तत्काल बोधक गुरू द्वारा कहे जाने पर आत्मतत्त्व 

बोधक (आत्मतत्त्व को समझाने वाले- प्रकाशित करने वाले) सिद्ध उपवेशरूप 

वचन पुद्गल; (सफल, रामबाण, अमोध 5 अचुक; गुरू का उपदेश सिद्ध सफल 

रामबाण है) तथा 

(3) जिनका अध्ययन किया जाता है ऐसे, नित्य बोधक, अनावि-निधन शुद्ध आत्मतत्त्व 

को प्रकाशित करने में समर्थ श्रुतज्ञान के साधनभूत शब्दात्मक सूत्र पुदंगल और 

(4) शुद्ध आत्तमतत्त्व को व्यक्त करने वाली जो दर्शनादिक पर्यायें, उनकूप से परिणमित 

पुरूष के प्रति विनीतता का अभिप्राय प्रवर्तित करने वाले चित्र पुदगल। (अपवाद 

मार्ग में जिस उपकरणभूत उपाधि का निषेध नहीं है उसके उपरोक्त चार भेद हैं।) 

यहाँ तात्त्पर्य यह है कि काया की भाँति वचन और मन भी वस्तु धर्म नहीं है। 

मन-वचन-काया अपवादिक उपकरण है, परन्तु किसके लिये ? जिसको आत्मा का 

भान है और जो व्यवहार सही पालता है उसके लिये मन-वचन-काय अपवादिक उपकरण 

है। परन्तु जिस मुनि की दृष्टि विपरीत है और व्यवहार में प्ररूपणा खोटी है उसके 

मन-वचन-काया में उपकरण निमित्तपनें का आरोप नहीं आत्ता। आत्मा मन-वचन-काया 

से भिन्‍न है- ऐसे आत्म भान वाले मुनि को शुभराग का विकल्प आता है, उसके चित्त 

(मन) निमित्त है। जिसको अन्तर का भान है उसकों मन उपकरण कहने में आता है; 

परन्तु जिसकी प्ररूपणा खोटी है उसको मन-वचन उपकरण निमित्त नहीं कहलाते। 

जैसे कोई अन्तरंग में तो मांस को बुरा जानता है, परन्तु राजा को भला मनवाने के 

लिये मांसादि कां भक्षण करे तो वह ब्रती नहीं कहलाता, वह त्यागी नहीं है; उसी प्रकार 

कोई अपने अन्तरंग में तो कुगुरू सेवन को बुरा जानता है; परन्तु उसे तथा लोगों को भला 

मनवाने के लिये उसका सेवन करे तो उसे सच्चा श्रद्धानी किस प्रकार माने? 

वीतरागमार्ग-अनादि का सनातन मार्ग सच्चा है। वस्त्र सहित मुनिपना मनावे बह 

मिथ्यादृष्टि है। 

प्रश्नः- नंगे पैर चले, गर्म पानी पीवे, ब्रह्मचर्य पाले-इतना तो ठीक है न? 

उत्तरः- बिगड़ा हुआ दूध फीकी छाछ से भी गया बीता है। बिगड़ा हुआ दूध छाछ की 

भांति खाने के काम नहीं आता। इसी प्रकार कुलिंगी साधु आवक से भी निम्न है, श्रावक 

तो धर्म के रास्ते पर (मोक्षमार्गी) है। विरूद्ध स्वरूप वाले साधु को मानने से नुकसान होता 
है, इसलिये उसे मानने वालें को सच्चा श्रद्धानी नहीं कहते। 

गृहस्थ निर्ग्नग्थपने की भावना भा सकते हैं; परन्तु वस्त्र सहित निर्ग्रन्थपना नहीं हो 
सकता। इस कारण जो श्रद्धान सहित जीव हैं उन्हें तो किसी प्रकार से भी कुगुरूओं की 

सेवा-सुश्रुषा आदि करना योग्य नहीं है। इस प्रकार कुगुरू सेवन का निषेध किया। 
५७७७७ यहाँ कोई कहे- किसी तत्त्वश्रद्धानीको कुगुरूसेवनसे मिथ्यात्व 

कैसे हुआ ? 
उत्तर:- जिस प्रकार शीलवती स्त्री परपुरूषके साथ भर्तारकी भाँति 

रमणक्रिया सर्वधा नहीं करती; उसी प्रकार तत्त्वश्रद्धानी पुरूष कुगुरूके साथ 
सुगुरूकी भाँति नमस्कारावि क्रिया सर्वधा नहीं करता। क्योंकि यह तो 
जीवादि तर्त्त्वों श्रद्धानी हुआ है- वहाँ रागादिकका निषेध करनेवाला श्रद्धान 
करता है, वीतरागभावकों श्रेष्ठ मानता है- इसलिये जिसके बीतरागता पायी 
जाये, उन्हीं गुरूको उत्तम जानकर नमस्कारादि करता है; जिनके रागादिक 
पाये जायें, उन्हें निषिद्ध जानकर कदापि नमस्कारादि नहीं करता....। 

प्रश्नः- किसी तत्व श्रद्धानी को इस कुगुरू सेवन से मिथ्यात्व किस प्रकार होगा? 

उत्तर:- जैसे शीलवती स्त्री अपने पति के सिवाय परपुरूष के साथ रमण क्रिया 

ada नहीं करती, उसी प्रकार समकिती पुरूष अपने सुगुरू के समान aye al

नमस्कारावि क्रिया सर्वथा नहीं करता। धर्मात्मा कुगुछू को नमस्कार नहीं करता, कुगुरू को 

नमस्कार करने से सम्यग्दर्शन में अंतिचार लगता है। धर्मात्मा को स्लात तत्त्यों की निर्मल 

श्रद्धा हुई हैं। वह जीव को ज्ञायकरूप जानता है, अजीव को अजीव जानता “है, अशुद्धता 

को आख्रव जानता हैं, आंशिक शुद्धता को संवर-निर्जरा जानता है और पूर्ण शुद्धता को 

मोक्ष जानता है। इस प्रकार सात तत्त्वों को यथार्थ जानता है। अनंत जीव तथा अनंत 

परमाणु भिन्‍न-भिन्‍न है- ऐसा स्वीकार करता है। पाप को पाप मानता है। मिथ्यादृष्टि 

अकेले आत्मा की बात करे उससे वह समकितती नहीं हो सकतता। ज्ञानी अकेला जीव नहीं; 

परन्तु सात तत्त्वों को प्रथक-प्रथक मानता हैं। जीव से अजीव नहीं, आम्रव से संवर नहीं- 

ऐसे पृथक मानता है। तथा वहाँ रागभाव का निषेध करने वाला श्रद्धान करता है। 

समकिती को पुण्य-पाप भाव होते हैं, यदि पुण्य-पाप भाव न होवे तो केवली हो जाये; 

परन्तु अपूर्ण दशा में पुण्य-पाप भाव होते हैं उन्हें हेय मानता है और स्वभाव के अवलम्बन 

से वीतरागभाव को श्रेष्ठ मानता है; इसलिए जिनको वीतरागी श्रद्धा-ज्ञान-चारित्र हुए हैं 

उन गुरू को वंदन करता है और वैसे गुरू की सेवा करता है। जिनमें मिथ्यात्वादिक भाव 

पड़े हैं उन्हें गुरू अथवा साधु मानकर नमस्कारादि कभी नहीं करता। 

Sees कोई कहे- जिस प्रकार राजाविकको करता है; उसी प्रकार 
इनको भी करता हैं? 

उत्तरः- राजादिक धर्मपदतिमें नहीं हैं, गुरूका सेवन तो धर्मपद्धतिमें 
है। राजादिकका सेवन तो लोभाविकसे होता है, वहाँ चारित्रमोहका ही उदय 
सम्भव है; परन्तु गुरूके स्थान पर कुगुरूका सेवन किया, वहाँ तत्त्वश्रद्धानके 
कारण तो गुरू थे, उनसे यह प्रतिकूल हुआ। सो लज्जादिकसे जिसने कारण 
में विपरीतता उत्पन्न की उसके कार्यभूत तत्त्वश्रद्धानमें दृढ़ता कैसे सम्भव 
है? इसलिये वहाँ दर्शनमोहका उदय सम्भव है। 

इस प्रकार कुगुरूओंका निरूपण किया.....। - 
प्रश्न:- बड़ा राजा मिथ्यादृष्टि होवे और दीवान या गृहस्थ समकिती होवे तो वह 

राजा को नमस्कार करता है, उसी प्रकार हम भी करते हैं? 

उत्तरः- ऐसी वलील करके अज्ञानी को अपने सम्प्रदाय की विपरीत मान्यता 

रखकर/(साधुपना) रखना है। माता-पिता, राजादि कोई धर्म पद्धति में नहीं हैं, जबकि 

गुरू का सेवन तो धर्म परम्परा में है। राजा मांसाहारी होवे और प्रजाजन (उसे) 
आवकार (सन्मान) दे, उससे क्‍या हुआ, वह तो राग का दोष है, श्रद्धा का दोष नहीं। 

राजा को वंदन करने का भाव अशुभभाव है, वह चारित्र का दोष है, मिथ्यात्व का दोष 
नहीं; परन्तु कुगुरू को बंदन करने में मिथ्यात्व का दोष है। 

कुवेब-कुगुख्त और कुधर्म के सेवन को गृहीत मिथ्यात्व कहते हैं, उस्तकों अगृहीत 
मिथ्यात्व तो होता ही है। यहाँ तो गुरू की बात चल रही है। अन्तर के भान सहित 
चारित्र दशा वाले को मुनि कहते हैं। तथा बाह्य-अभ्यंत्तर निर्ग्रन्थपना होवे- यहीं एक 
मुनि मार्ग है। 

यदि ऐसे मुनि नहीं हैं और जो चारित्र में दोष लगाते हैं उनको नमस्कार करने 
में क्‍या दोष है? 

ऐसा यहाँ प्रश्न पूछा है। वीतराग मार्ग में वस्त्र-पात्र भी पैसे की भांति परिग्रह हैं- 
ऐसे परिग्रह् से रहित मुनि को मुनि कहने में आता है। मुनि जन्मते शिशुवत नग्न होना 
चाहिये। जो आनन्द के अमृत का अनुभव- सिद्ध जैसे अतीच्द्रिय आनन्द का आंशिक 
अनुभव करते हों और बाह्न द्रव्यलिंग यथार्थ हो- बे सच्चे मुनि हैं; उनके सिवाय अन्य को 
नमस्कार करने में क्‍या बाधा हैं- ऐसा प्रश्न शिष्य ने किया हैं। 

समाधानः- गुरू का सेवन तो धर्म पद्चति में है। वीतराग मार्ग में वस्त्र सहित 
मुनिपना नहीं होता। मुनि यथाजात होना चाहिये। जिन्हें मिथ्यात्व सहित तीन 
कषायों-अनन्तानुबन्धी, अप्रत्याख्यान और प्रत्याख्यान का नाश होता है। अर्थात्‌ अकषायी 
आनन्ददशा आती है। (वे मुनि हैं)। “डे मुनि ! तेरे चरण कमल में मेरा नमस्कार," 
गणधर भी नमस्कार मंत्र बोलते समय ऐसा बोलते हैं वे मुनि शौच के लिये कमण्डलु में 
पानी रखते हैं और मोर पिच्छी रखते हैं-यह एक ही मार्ग हैं। (अभी) महाविदेहक्षेत्र में यह 
एक ही मूलमार्ग चल रहा हैं। 

आत्मज्ञानी गृहस्थ को आत्मा का भान है। शरीर, मन, वाणी जड़ है, आत्मा उनसे 
भिन्‍न है- इस प्रकार वह आत्मा का अनुभव करता है। वह आत्मज्ञानी गृहस्थ नौकरी के लिये 
मिथ्यादृष्टि राजा के पास जाबे और नमस्कार करे- वह चारित्र का दोष है, मिथ्यात्व का दोष 
नहीं; परन्तु जिनके व्यवहार का भी ठिकाना नहीं है, जो छियालीस दोष रहित आहार नहीं 
लेते, सदोष आहार लेते हैं उनको गुरू मानकर नमस्कार करने में श्रद्धा का दोष है।

कुन्दकुन्दाचार्य देव आठ दिन तक महाविवेहक्षेत्र में धर्मदेशना सुनकर आये, पश्चात्‌ 

उन्होंने समयसारावि ग्रन्थों की रचना की है। उनसे विरूद्ध गुरू को मानना- वह श्रद्धा का 

दोष हैं। भगवान महावीर के छह सौ वर्ष बाद दृष्काल के समय ४वेताम्बर निकले और 

wae सौ वर्ष पूर्व स्थानकवासी निकले तथा दो सौ वर्ष पूर्व तेरापंथी स्थानकवासी निकले। 
इसलिये वीतराग मार्ग से विरूद्ध मुनि को मुनि मानना और नमस्कार करना- वह श्रद्धा 

का दोष है। मुनि सिंह समान है, केवलज्ञान लेने की तैयारी वाले हैं- ऐसे साधु होते हैं। 

उनके सिवाय अन्य को मुनि मानना श्रद्धा का दोष है। मुनि का विपरीत स्वरूप मानने 

वाले को तत्वश्रद्धान नहीं हो सकता। 

लज्जा के कारण कुछ लोगों ने पत्य से विपरीत मार्ग चलाया है। विरूद्ध प्ररूपणा 

करने वाले को संत मानना, पांचवें परमेष्ठी पद में अर्थात्‌ साधुपद में मिलाना- वह तत्व 

से विरूद्ध हैं। उन्हें मानने वाला गुरू का बैरी हुआ। जिसने कारण में विपरीतता उत्पन्न 

की उसके कार्य में भी विपरीतता वर्तती है, अर्थात्‌ उसको तत्व श्रद्धान नहीं होता। 

इसलिये उसके मिथध्यात्व रहता है। वस्त्र सहित मुनिपना मानना-मनवाना और उसके 

शास्त्रों को मानना वह मिथ्यात्व का पोषण है। दो हजार वर्ष पहले श्वेताम्बर निकले, वे 

पैंतालीस शास्त्रों के रचने वाले हैं। वे शास्त्र त्रिलोकनाथ की वाणी के अनुसार नहीं हैं। 

त्रिलोकनाध की वाणी अन्य थी। आचारांग आदि अंगों का विच्छेद हुआ था। फिर आचार्च 

कुन्दकुन्द ने अनुभव सहित समयसार, अष्टपाहुड़ आदि बनाये वे सत्शास्त्र है। 

इस प्रकार कुगुरूओं का निरूपण हुआ। 

कुधर्म का निरूपण और उसके श्रद्धानादि का निषेध:- 
अब कुधर्म का निरूपण करते है :- 

जहाँ हिंसादि पाप उत्पन्न हाँ व विषय-कषायोंकी वृद्धि हो वहाँ धर्मे 
माने; सो कुधर्म जानना। यज्ञादिक क्रियाओंमें महाहिंसादिक उत्पन्न करे, 
बड़े जीवोंका घात करे और इन्द्रियोंके विषय-पोषण et, ca aad 
दुष्टबुद्धि करके रौद्रध्यानी हो, तीब्र लोभसे औरोंका बुरा करके अपना कोई 
प्रयोजन चाहे; और ऐसे कार्य करके वहाँ धर्म मानें; सो कृधर्म है। 

तथा तीथ्थोर्में व अन्यत्र स्नानादि कार्य करे, वहाँ बड़े-छोटे बहुतसे 
जीवॉोकी हिंसा होती है, शरीरकों चैन मिलता है; इसलिये विषय-पोषण 

होता है और कामादिक बढ़ते हैं; कुतूडलादिसे वहाँ कषायभाव बढ़ाता है 
और धर्म मानता है; सो यह कुधर्म है। 

तथा संक्रान्ति, ग्रहण, व्यतिपातादिकमें दान देता है व बुरे ग्रहादविके 
अर्थ दान देता है; पात्र जानकर लोभी पुरूषोंकों दान देता है; दान देनेमें 
सुवर्ण, हस्ती, घोड़ा, तिल आदि बस्तुओंको देता है। परन्तु संक्रान्ति आदि 
पर्व धर्मरूप नहीं है, ज्योतिषीके संचाराविक द्वारा संक्रान्ति आवि होते हैं। 
तथा दुष्ट ग्रहादिके आर्थ दिया-बहाँ भय, लोभादिककी अधिकता हुई, 
इसलिये वहाँ दान देनेमें धर्म नहीं है। तथा लोभी पुरूष देने योग्य पात्र नहीं 
है, क्योंकि लोभी नाना असत्य युक्तियाँ करके ठगते हैं, किंचित्‌ भला नहीं 
करते। भला तो तब होता है जब इसके दानकी सहायता से az ६ 
र्म साधन करें; परन्तु वह तो उल्टा पापरूप प्रवर्तता है। पापके सहायकका 
भला कंसे होगा? 

यही ” 'रयणसार”' शास्त्रर्मे कहा हैः- 
SARA ee STs Heat ate aw 
लोहीणं दाणं दइ विमाणसोहा सबस्स amie 11 26 11 

अर्थ:- सत्पुरूषोंको दान देना कल्पवृक्षोंके फलोंकी शोभा समान है। 
शोभा भी है और सुखदायक भी है। तथा लोभी पुरूषों को दान देना होता 
है सो शव अर्थात्‌ मुर्देकी ठठरीकी शोभा समान जानना। शोभा तो होती 
है परन्तु मालिककों परम दुःखदायक होती है; इसलिये लोभी पुरूषोंको दान 
देने में धर्म नहीं है। 

तथा द्रव्य तो ऐसा देना चाहिये जिससे उसके धर्म बढ़े; परन्तु स्वर्ण, 
हस्ती आदि देनेसे तो हिंसादिक उत्पन्न होते हैं और मान-लोभादिक बढ़ते 
हैं उससे महापाप होता है। ऐसी वस्तुओंको देनेबालेके पुण्य कैसे होगा? 

तथा विषयासत्त जीव रतिदानादिकमें पुण्य ठहराते हैं; परन्तु जहाँ 
प्रत्यक्ष कुशीलादि पाप हों वहाँ पुण्य कैसे होगा? तथा युक्ति मिलानेकों 
कहते हैं कि वह स्त्री सन्‍तोष प्राप्त करती है। सो स्त्री लो विषय-सेवन 
करनेसे सुख पाती ही है, शीलका उपदेश किसलिये विया? रतिकालके

अतिरिक्त भी उसके मनोरथ न प्रवर्ते तो दुःख पाती है; सो ऐसी असत्य 
युक्ति बनाकर विषय-पोषण करनेका उपदेश देते हैं। 

इसी प्रकार दया-दान व पात्र-दानके सिवा अन्य दान देकर धर्म मानना 

सर्व कृधर्म है। 
तथा ब्रतादिक करके वहाँ हिंसादिक व विषयादिक बढ़ाते हैं; परन्तु 

ब्रतादिक तो उन्हें घटानेके अर्थ किये जाते हैं। तथा जहाँ अन्नका तो त्याग 
करे और कंदमूलादिका भक्षण करे वहाँ हिंसा विशेष हुई, स्वादादिक विशेष 

हुए। 
तथा दिनमें तो भोजन करता नहीं है और रात्रिमं भोजन करता है; 

वहाँ प्रत्यक्ष ही दिन-भोजनसे रात्रि-भोजनमें विशेष हिंसा भासित होती है, 
ware fasta होता है। 

तथा ब्रतादिक करके नाना श्रृंगार बनाता है, कुतूहल करता है, जुआ 
आदविरूप प्रवर्तता है-इत्यादि पापक्रिया करता है; तथा ब्रतादिकका फल 
लोौकिक इष्टकी प्राप्ति, अनिष्टके नाशको चाहता है; वहाँ Sarat daar 

विशेष हुई। 
इस प्रकार ब्रताविकसे धर्म मानता है सो कुधर्म है। 
तथा कोई भक्ति आदि कार्योर्मे हिंसादिक पाप बढ़ाते हैं; गीत-नृत्यगानादिक 

ब इृष्ट भोजनाविक व अन्य सामग्रियों द्वारा विषयोंका पोषण करते हैं; 
कुतूहल प्रमादाविरूप प्रवर्तते हैं- वहाँ पाप तो बहुत उत्पन्न करते हैं और 
धर्मका किंचित्‌ साधन नहीं है। वहाँ धर्म मानते हैं सो सब कुधर्म है। 

तथा कितने ही शरीरकों तो क्लेश उत्पन्न करते हैं, और वहाँ 
हिंसादिक उत्पन्न करते हैं व कषायाविरूप प्रवर्तते हैं। जैसे पंचाग्नि तपते 

हैं, सो अग्निसे बड़ें-छोटे जीव जलते हैं, हिंसादिक बढ़ते हैं, इसमें धर्म क्‍या 

हुआ? तथा आधे मुँह झूलते हैं, ऊर्ध्बबाहु रखते हैं।- इत्यावि साधन करते 
हैं, बहाँ कलेश ही होता है। यह कुछ धर्मके अंग नहीं है। 

तथा पवन-साधन करते हैं बहाँ नेती, धोती इत्यादि कार्योर्मे जलादिकसे 
हिंसादिक उत्पन्न होते हैं; कोई चमत्कार उत्पन्न हो तो उससे मानादिक 

बढ़ते हैं; वहाँ किंचित्‌ धर्मसाधन नहीं है।- इत्यादिक क्लेश तो करते हैं, 
विषय-कषाय घटानेका कोई साधन नहीं करते। अन्‍न्तरंगमें क्रोध, मान, 
माया, लोभका अभिप्राय है; बृथा क्लेश करके धर्म मानते हैं सो क॒धर्म है। 

तथा कितने ही इस लोकमें दुःख सहन न होनेसे ब परलोकमें इष्टकी 
इच्छा व अपनी पूजा बढ़ाने के अर्थ व किसी क्रोधादिकसे आपघात करते 
हैं। जैसे-पतिवियोगसे अग्निमें जलकर सती कहलाती है, व हिमालयमें 
गलते हैं, काशी करौंत लेते हैं, जीवित मरण लेते हैं- इत्यादि कार्योसे 
धर्म मानते हैं; परन्तु आपघातका तो महान पाप है। यदि शरीराविकसे 
अनुराग घटा था तो तपश्चरणादि करना था, मर जानेमें कौन धर्म का अंग 
हुआ? इसलिये आपघात करना कुधर्म हैं। 

इसी प्रकार अन्य भी बहुतसे कुधर्मके अंग हैं। कहाँ तक कहें, जहाँ 
विषय-कषाय बढ़ते हों और धर्म मानें सो सब क॒ृधर्म जानना। 

देखो, कालका दोष, जैनधर्मं भी क॒धर्मकी प्रवृत्ति हो गयी है। 
जैनमतमें जो धर्म-पर्ब कड़े हैं बहाँ तो विषय-कषाय छोड़कर संयमरूप 
प्रवर्नना योग्य है। उसे तो ग्रहण नहीं करते और ब्रतादिकका नाम धारण 
करके वहाँ नाना श्रृंगार बनाते हैं, इष्ट भोजनादि करते हैं, कुतृहलादि 
करते हैं व कषाय बढ़ानेके कार्य करते हैं, जुआ इत्यादि महान पापरूप 
प्रवर्तते हैं। 

तथा पूजनादि कार्योर्मे उपदेश तो यह था कि- “सावद्यलेशो बहुपुण्यराशौ 
दोषायनालं” बहुत पुण्यसमूहमें पापका अंश दोषके अर्थ नहीं है। इस छल 
द्वारा पूजा-प्रभावनादि कार्योमें- रात्रि दीपकसे, व अनन्तकायाविकके संग्रह 
द्वारा व अयत्नाचार प्रवृत्तिसे हिंसाविरूप पाप तो बहुत उत्पन्न करते हैं और 
स्तुति, भक्ति आदि शुभपरिणामोंर्मे नहीं प्रवर्तते ब थोड़े प्रवर्तते हैं; सो बहाँ 
नुकसान बहुत, नफा थोड़ा या कुछ नहीं। ऐसे कार्य करनेमें तो बुरा ही 
दिखना होता है। 

लथा जिनमन्दिर तो धर्मका ठिकाना है। बहाँ नाना कुकथा करना, 
सोना इत्यादि प्रमावरूप प्रवर्तते हैं; तथा बहाँ बाग-बाड़ी इत्यादि बनाकर

विषय-कषायका पोषण करते हैं। तथा लोभी पुरूषको गुरू मानकर 

दानाविक देते हैं व उनकी असत्य स्तुति करके महंतपना मानते हैं।- 

इत्यादि प्रकार से विषय-कषायोंकों तो बढ़ाते हैं और धर्म मानते हैं; परन्तु 

जिनधर्म तो वीतरागभावरूप है, उसमें ऐसी विपरीत प्रवृत्ति कालदोषसे ही 

देखी जाती है। 
इस प्रकार क॒धर्मसेबनका निषेध किया....। 
त्रिलोकनाथ भगवान को आहारादि मानना- वहें कुदेव का स्वरूप है। वस्त्र-पात्र 

सहित सुनिपना मानना- वह कुगुरखू का स्वरूप है। राग रहित अहिंसा से विरूछ (धर्म) 

मानना-वह कुधर्म का स्वरूप है। 
आत्मा के परिणाम में जो हिंसा के परिणाम होवे वे कषाय हैं। भगवान की भक्ति 

के, दया के परिणाम तथा एकेचिय आंदि को मारने के हिंसा के भाव होवें- वह कषाय हैं। 

एक शुभ कषाय है और एक अशुभ कषाय है। तीत्र कषाय के परिणामों में पुण्य अथवा 

धर्म मानना कुधर्म है। 

आत्मा परद्रव्य की क्रिया नहीं कर सकता। यह आत्मा अन्य जीव की दया पाल 

सकता है- ऐसा मानना मिथ्यात्व है। आत्मा पर की क्रिया कर सकता है- ऐसा मानने 

वाला, ईश्वर को जगत का कर्ता मानने वाले की भांति मिथ्यादृष्टि है। यहाँ पर क्रिया की 

बात नहीं हैं, परिणाम की बात है। 

जहाँ विषय-कषायों की चृद्धि हो वहाँ धर्म मानना कुधर्म है। यज्ञादि क्रियाओं में 

महाहिंसा उपजावे, बड़े जीवों का घात करे, वहाँ इन्द्रियों के विषयों का पोषण करे, उन 

जीवों के प्रति दुष्ट बुद्धि करके रौद्रध्यानी हो, तीव्र लोभ से अन्य का बुरा करके अपना 

कोई प्रयोजन साधना चाहे और ऐसे कार्य करके वहाँ धर्म माने, वह सर्व कुधर्म है। जिसे 

चिदानन्द आत्मा की खबर नहीं, पुण्य-पाप विकार हैं, शरीरादि अजीब है- ऐसी भिन्‍नता 

की खबर नहीं और विषय-कषाय आदि में धर्म मानता है वह कुधर्म है। तथा तीर्थस्थान 

व अन्य जगह स्नानादि कार्य करे, मेरे परिणाम तीच्र है या मंद हैं- यह पता नहीं; और 

उन परिणामों रहित मेरा स्वभाव चिदानन्द है- ऐसी खबर नहीं और स्नानादिक करके 

छोटे-मोटे बहुत जीवों की हिंसा होती हैं, अपने शरीर को सुख मिलता है, विषय पोषण 

होता है, इसलिये कामादिक बढ़ते हैं; कुतृहलादि द्वारा वहाँ कषाय भाव बढ़ाता है और 

धर्म मानता हैं; सो भी कुधर्म हैं।

तथा संक्रान्ति में दान देकर धर्म मानता है, और व्यतिपातावि में दान देता है, ग्रहण 

समय दान देकर धर्म मानता है; वह अधर्म है। हमारे शनि की दशा बैठी है- ऐसा माने 

तो मिथ्यात्व है। पात्र जानकर लोभी पुरूषों को भी दान देता है। दान में सोना, हाथी, घोड़ा 
और तिल आदि कस्‍तुयें देता हैं। परन्तु संक्रान्ति आदि पर्व कोई धर्मरूप नहीं है, मात्र 

ज्योतिषी के संचारादि गमनागमन द्वारा संक्रान्ति आदि होत्ते हैं। तथा दुष्ट ग्रहादि के लिये 

दिया- वहाँ भय, लोभादिक की अधिकता हुई, इसलिये बहाँ दान देने में धर्म नहीं है। आत्मा 

का भान करना- बह निश्चय धर्म है- ऐसी दृष्टि हों तो शुभभाव व्यवहार धर्म है। 
तथा लोभी पुरूष दान देने योग्य पात्र नहीं है। कारण कि लोभी अनेक प्रकार की 

असत्य युक्तियों से ठगते हैं, परन्तु कुछ भला नहीं करते। भला तो तब ही होता है जब 

वह पात्र दान की सहायता से धर्म साथथ। 

जो अतीन्द्रिय आनन्द स्वरूप, मन-वाणी-देह से पार अपने स्वरूप को साथे, वह 

साधु है। में चिदानन्द हूँ, देह-मन-वाणी पुदूगल है, दया-दानादिक मंद विकार हैं, हिंसादि 

तीव्र विकार हैं- इनसे रहित आत्मा के भान वाले को धर्म होता है, जिसे ऐसी खबर नहीं 

है; परन्तु उल्टे पापरूप प्रवर्तता है अब पाप के सहायक का भला किस प्रकार होवे? 

श्री रयगणसार शास्त्र में भी कहा है किः- 

मुनि उत्कृष्ट पात्र हैं, समकिती जघन्यपात्र है- वैसे सत्पुरूषों को दान देना कल्पवृक्षों 

के फलों की शोभा समान है और सुखदायक है। तथा लोभी पुरूषों को दान देना शव 

अर्धात्‌ मुर्दे की ठठरी की शोभा समान जानना। शोभा तो डोती है, परन्तु मालिक को परम 

दुःखदायक होती है; इसलिये लोभी पुरूषों को दान देने मे धर्म नहीं है। 
तथा द्रव्य तो ऐसा देना चाहिये जिससे उसके धर्म बढ़े, परन्तु स्वर्ण, हाथी आदि देने 

से तो हिंसादि उत्पन्न होते हैं और नह -लोभादिक बढ़ते हैं, उससे महापाप होता है। अतः 

ऐसी वस्तुयें देने वाले को पुण्य कहाँ से हो? आत्माके भान रहित लोभी को (दान) देने 
से पाप हैं; सच्चे पात्र को दान दे तो भी पुण्य हैं, धर्म नहीं। 

तथा अज्ञानी जीव विषय कषाय पोषने को रत्ति दानादि में भी पुण्य ठहराते हैं; 

परन्तु प्रत्यक्ष कुशीलादि पाप जहाँ हो, वहाँ पुण्य किस प्रकार होगा ? कोई कन्यादान देने 

में पुण्य मानता हैं। युक्ति मिलानें को वह कहता है कि वह स्त्री सुख पाती है, सो स्त्री 
तो विषय-सेवन करने से सुख पाती है, शील का उपेदश किसलिये दिया? रति समय

बिना भी उसके मनोरथ अनुसार न प्रवर्तें तो वह दुःख पाती हैं। सो ऐसी असत्‌ युक्‍्तियाँ 

बनाकर विषय-पोषण करने का उपेदेश देते हैं। 

इस प्रकार दया-दान व पात्र-वान के सिवा अन्य पदार्थों का दान देकर धर्म मानना- 

बह सब कुधर्म हैं। तथा कोई व्रती नाम धराकर हिंसादिक और विषयादिक बढ़ाते हैं, परन्तु 

ब्रतादि तो हिंसा और विषय आदि घटाने के लिये हैं। आत्मा के भान वाले को ब्रत होते 

हैं। जो आनन्द में लीन होता हो और जिसके वह अतीन्द्रिय आनन्द बढ़ता हो उसके व्रत 

होते हैं-ऐसा नहीं जानता, उल्टे हिंसा में प्रवर्तता हैं। 

जहाँ अन्न का तो त्याग हो, परन्तु शकरकन्द खाये, कंदमूल खाये तो वहाँ हिंसा 

विशेष हैं। तथा आलू आदि खाने में स्वाद की विशेषता हुई- वह उपवास नहीं कडलाता। 

तथा कोई जीव दिन में तो नहीं खाता और रात्रि में भोजन करता है। अब दिन के भोजन 

की अपेक्षा रात्रि के भोजन में विशेष हिंसा प्रत्यक्ष दिखती है व प्रमाद होता है। 

तथा कोई व्रत लेता है और नये कपड़े पह्िनता है, कुतूहल करता हैं। आहार छूटना 

तो जड़ की क्रिया है। मेरे से आहार छूटता है- ऐसा मानने वाले अजीब की क्रिया जीव 

से हुई मानते हैं; उनके व्रत नहीं होते। उपवास करके चौपड़ आदि खेलते हैं; अनेक 

पापरूप प्रवर्तते हैं। उपवास करके लौकिक फल चाहता है, प्रतिकुलता को दूर करना 

चाहता है। वहाँ तो मात्र कषाय की ही तीब्रता हुई। व्रत नहीं होने पर भी व्रत मानता हैं- 

वह अधर्म है। 

तथा कोई भक्ति आवि कार्यों में हिंसादि पाप बढ़ाते हैं। गीत-नृत्यादिक, इृष्ट 

भोजनादिक व अन्य सामग्री द्वारा विषयों का पोषण करते हैं। कुतुहल-प्रमादादि रूप 

प्रवर्तते हैं; वहाँ पाप तो बहुत उत्पन्न करते हैं और धर्म का किचिंत्‌ साधन नहीं हैं। तो 

भी वहाँ धर्म माने वह सब कुधर्म है। शुभभाव करे तो पुण्य हैं, परन्तु बाह्य क्रिया से पुण्य 

मानता है। अपने परिणाम कैसे हैं- यह पता नहीं है। राग की मंदता को नहीं पहिचानता, 

तीब्र कषाय को पुण्य मानता है, पुण्य को धर्म मानता है- ये सब मान्यतायें अधर्म हैं। 

तथा कोई शरीर को तो क्लेश उत्पन्न करते हैं, और वहाँ हिंसादि उत्पन्न करते हैं, 

कपषायाविरूप प्रवर्त्ततें है। जैसे कोई पंचाग्नि तपते हैं, सो वहाँ अग्नि से छोटे-बड़े जीव जलते 

हैं उससे हिंसादि बढ़ते हैं, इसमे धर्म क्या हुआ ? कोई आधे मुंह झूलते हैं, बारह वर्ष तक खड़े 

रहते हैं- खड़े-खड़े ही सोते हैं; परन्तु आत्मा किसे कहते हैं, पुण्य किसे कहते हैं? इत्यादि

तत्त्व के भान बिना ऐसी क्रिया से क्लेश होता है। इसलिए ये कोई धर्म के अंग नहीं हैं। 
नवतत्त्व के भानपूर्वक राग नहीं घटाकर मात्र बाह्य क्रिया मे धर्म मानना कुधर्म हैं। 

तथा कोई पवन साधना करते हैं, वहाँ नेती, धोती आदि कार्यों में जलादिक से 
हिंसादि उत्पन्न होते हैं; कोई चमत्कार वहाँ उत्पन्न हों, परन्तु धर्म साधन नहीं है- इस 
प्रकार अनेक प्रकार के क्लेशों को करते हैं। वे अन्दर में स्वभाव की दृष्टि और लीनता 
पूर्वक राग नहीं घटाते। चिदानन्द आत्मा का भान और लीनता नहीं करते- इसकारण 
व्यर्थ क्लेश किया करके वहाँ धर्म मानते हैं, परन्तु वह कुधर्म है। वहाँ जीव एक समय मात्र 
कषाय रहित नहीं होता। मैं शरीर-मन-वाणी को चला सकता हूँ, में बोल सकता हैँ, जो 
ऐसा मानकर अजीव को जीव मानता हैं उसके कषाय नहीं घटती। कषायभाव में कोमलता 
नहीं होती। कषाय की तीव्रता को पुण्य मानता हैं। दया, दानादि मंदराग है पुण्य है, उस 
पुण्य को धर्म मानता है। इस प्रकार अनन्तानुबंधी कषाय करता है। मैं यह छोड़- ऐसा 
अभिप्राय मिथ्यादृष्टि का है। यह आत्मा आनन्दकंद है- ऐसी श्रद्धा करने पर मिथ्याभ्रान्ति 
का नाश होता हैं और स्वरूप में ठहरने-स्थिरता करने पर राग की उत्पत्ति नहीं होती। 
राग को छोड़ू- यह भी पर्यायबुद्धि है, तो फिर रूपी पदार्थ को Big- ae at fren 
अभिप्राय है ही। परपदार्थ को छोड़ने की मान्यता वाले को पर के प्रति द्वेष वर्तता हैं। 

हमको इतना करना पढ़ता हैं, पर्व के दिनों में उपवास नहीं करेगें तो श्रावक नहीं 
कहलायेंगे- इस प्रकार यह मान का सेवन करता है। जीव-अजीव- ये दो द्रव्य हैं और 
TAIN, aed, बंध मलिन अवस्थायें हैं तथा संबर, निर्जरा, मोक्ष निर्मल अवस्थायें हैं। 
द्रव्य कौन हैं? मलिन और निर्मल पायें क्‍या हैं? जिसे इसका पता नहीं, उस जीव को 
धर्म नहीं होता। 

तथा कोई इस लोक में दुःख सहन न होने से, पर लोक में इष्ट की इच्छा से बाह्य 
क्रिया करता है। यहाँ द्रव्य चारित्र पालन करूँगा तो परलोक में पैसा मिलेगा, देव होऊँगा 
और महाविदेह में जाऊँगा तथा वहाँ भगवान के पास समकित प्राप्त करूँगा- ऐसा अज्ञानी 
जीव कहता है। वे बड़ी प्रतिज्ञा लेकर भंग करते हैं। स्वभाव क्‍या है? उसकी खबर नहीं 
और जगत में पूजा, मान बढ़ाने हेतु प्र्वतता है। पंचपरमेष्ठी में शामिल हों- ऐसे सच्चे 
मुनि होते हैं, वह परमेश्वर पद है। लोगों ने (सत्य बात को)सुना नहीं है। छठवीं-सातवीं 
भूमिकावाले और बाह्य में यथार्थ आचरण वाले मुनि होते हैं- उसको लोगों को खबर नहीं

है। अभी तो सत्य श्रद्धा का भी ठिकाना नहीं है। जिसकों समकित नहीं है उसको 

गहरे-गहरें (अभिप्राय में) पर की इच्छा हैं। 

आत्मानुशासन में लिखा हैं कि आत्मा पूर्णानन्द है, उसकी अविकारी सच्ची दृष्टि 

बिना ब्रत-तप करता है वह बाह्य दाह से करता है, उसे बाह्य की आशा पड़ी है। जहाँ द्रव्य 

अथवा द्रव्य के गुण अथवा गुणों की महत्ता का जिस जीव को तथारूप भान नहीं हैं वह 

जीव किसी भी इच्छा की दाह में ही बाह्य तप, संयमादि में लगता हैं-जुटता है। विचार 

करने पर यह बात सहज हीं प्रतीति में आने योग्य है। ये अज्ञान तप, संयमादि जीव को 

देवादि पर्याय देकर प्रायः निष्फल जाते हैं। 

तथा प्रवचनसार गाथा 236 में कहा है-इस लोक में वास्तव में स्थातकार जिसका 

चिन्ह हैं ऐसे आगम पूर्वक तत्त्वार्थ श्रद्धान वाली दृष्टि से जो शून्य है, उन सबकों संयम 

ही प्रथम तो सिद्ध नहीं होता, क्‍योंकि स्व-पर के विभाग के अभाव के कारण काया और 

कषायों के साथ एकता का अध्यवसाय करते ऐसे उन जीवों (स्वयं को) विषयों की 

अभिलाषा का निरोध नहीं हुआ होने के कारण घट जीवनिकाय के घाती होकर सर्वत्तः 

(qa aie a) vata aed eh a wae ada: निवृत्ति का अभाव है। अर्थात्‌ एक तरफ 

से (भी) जरा भी निवृत्ति नहीं है। 

भगवान आत्मा शरीर की क्रिया से भिन्‍न है, पुण्य से भिन्‍न है; जिसे वैसी भिन्‍नता 

का भान नहीं वह विषय-कषायों में ही है, उसे आत्मा का भान नहीं हैं। वह छह कायों के 

जीवों का घात कर रहा है। बाहर से भले ही कदाचित्‌ पौंच इन्द्रियों के विषयों का संयोग 

न दिखता हो, छह जीवनिकाय की द्रव्य हिंसा न दिखती हो और उस प्रकार के संयोग से 

निवृत्ति दिखती हो; तों भी काया और कषाय के साथ एकता मानने वाले उन जीवों के 

वास्तव में पाँच इन्द्रियों के विषयों की अभिलाषा का निरोध नहीं हैं-हिंसा का जरा भी 

अभाव नहीं है और इस प्रकार उन्हें परभाव से बिल्कुल निवृत्ति नहीं है। 

इस प्रकार अज्ञानी को परभाव से बिल्कुल निवृत्ति नहीं है। यद्यपि बाह्य त्यागीं जीव 

बाहर से एकेच्रिय आदि की हिंसा नहीं करता, तथापि कर्म और शरीर से आत्मा भिन्‍न 

है-ऐसा भान नहीं होने से वह छह काय की हिंसा से बिल्कुल निवृत्त नहीं है।(वस्तुतः कोई 

जीव)पर जीव की हिंसा या अहिंसा नहीं कर सकता । राग करके वह अपने आत्मा का 

घात करता है-यह असंयतता है। उसके पाँच इन्द्रियों के विषयों के परिणाम नहीं छूटे हैं

और छह काय की हिंसा भी नहीं छूटी है। इसलिये वड़ अब्भत का करने वाला है। मैं पर 
की दया पाल सकता हूँ- ऐसे मिथ्याभाव करने वाले को छहकाय की हिंसा नहीं छूटी है। 

तथा कोई क्रोधादिक से अपघात करते हैं। कोई पति वियोग से अग्नि में जलकर 
सती कहलाती है। पति के पीछे मरना धर्म मानना मिथ्यात्व है। कोई हिमालय में जाकर 
गल जाने को धर्म मानते हैं। पाण्डव हिमालय में गले नहीं थे, बल्कि पांचों पाण्डवों को 
आत्मा का भान था, वे शत्रुंजय जाकर ध्यान में रहे थे, उनमें से तीन पाण्डव मोक्ष गये 
हैं और दो देव हुएँ हैं। आत्मा के भान बिना एक भी भव कम नहीं होता। कोई जीव काशी 
में करौत लेते हैं, तथा कोई जीते जी मरण (समाधि) लेते हैं। थोड़ा जीवन बाकी रहा हो 
वहाँ जीवित को गाड़ देना कुधर्म हैं। अपघात तो महान पाप है। यदि शरीरादि से अनुराग 
घटा धा तो तपश्चरणादि करना था; परन्तु मरण पाने से क्‍या धर्म हुआ ? 

पानी में पड़कर मरना अधर्म है और तीखत्र मिध्यात्व है। स्वामी रामतीर्थ ने जल 
समाधि ली थी, वह सब तीत्र मिथ्यात्व का भाव था। पानी में पड़ने से क्या लाभ था ? उसे 
अच्छा मानकर अनन्तभव बढ़ाता है। अपघात करना कुधर्म है। 

इस प्रकार अन्य भी कुधर्म के बहुत अंग हैं। कहाँ तक कहें ? जहाँ विषय-कषाय में 
अर्थात्‌ परिणाम में तीब्रता बढ़ने पर भी धर्म मानने में आवे वह सब कुधर्म है। 

देखो! कालदोष से जैन धर्म में भी कृधर्म की प्रवृत्ति हो रहीं हैं। जैन धर्म में जो 
धर्म पर्व कहें हैं अज्ञानी उनमे भी विषय पोषते हैं, किन्तु संयम को नहीं आवरते। 
आत्मा के भान सहित स्थिरता नहीं करते और ब्रताविक नाम धराकर वहाँ अनेक 
प्रकार के श्रृंगार बनाते हैं। उपवास के पारणे में मेसूरपाक खाबें उसे पुण्य भी नहीं 
हैं। तथा ब्रत के दिन कुतुहल करते हैं, जुआ आदि कार्य करते हैं और विषय-कषाय 
बढ़ाकर मड़ापापरूप प्रवर्तते हैं। 

सनातन मार्ग में जिन प्रतिमा और उनके दर्शन-पूजन, अनादि से हैं, मुनि भी 
भगवान के दर्शन करते हैं और श्रावक पूजा करते हैं। वहाँ हिंसा अल्प थी परन्तु पुण्य 
लाभ बहुत था- इस कारण पूजनादि कायों का उपदेश है। परन्तु उसके बदले रात्रि में 
दीपक करके भगवान का नाम देना विरूछ बात हैं। अशुभ से बचने के लिये भगवान की 
भक्ति और दया, दानादि का भाव आता है। किसी को भगवान की पूजा आदि का भाव 
आवे वहाँ वह तीव्र कषाय घटाने के लिये था, परन्तु उस छल से पूजा-प्रभावनादि कायों

में रात्रि में दीपक करके हिंसारूप प्रवर्ते अथवा अयत्नाचाररूप प्रवृत्ति से हिंसादिरूप पाप 

तो बहुत उत्पन्न करते हैं, परन्तु स्तुति, भक्ति आदि शुभ परिणामों में नहीं प्रवर्ते अथवा 

थोड़ा प्रवर्ते तो वहाँ नुकसान तो बहुत और फायदा थोड़ा हुआ अथवा कुछ नहीं हुआ, सो 

ऐसे कार्य करने में तो बुरा ही दिखना होता हैं। भगवान की असंख्यात शाश्वत्‌ प्रतिमायें 

हैं, इन्द्र उनकी पूजा-भक्ति करते हैं- वह शुभभाव हैं; परन्तु जो जीव परिणामों की मंदतता 

नहीं करते और मात्र बाह्य क्रिया में जुड़ते हैं उन्हें तो पुण्य भी नहीं होता। 

सर्वज्ञवेव किसे कहना ? तथा उनका सर्वज्ञपना, उनके ज्ञान, दर्शन, चारित्र कैसे 

होते हैं ? उनका परमौदारिक शरीर कैसा होता है? क्षुधा-तृषादि रहित डोता है- इत्यादि 

की पहिचान नहीं की और विरूद्ध स्वरूप मानकर कुदेवादिक को मानता हैं। निर्ग्रन्‍्थ 

मुनि होते हैं, उनसे विरूद्ध माने वह कुगुरू की मान्यता हैं। यहाँ तो कुधर्म किसे कहते 

हैं ?- यह बात चल रही है। 

भगवान की पूजा आदि में जरा पाप होता है, परन्तु हेतु दूसरा हैं। गाय को हरी 

घास डालते हैं वहाँ हरितकाय डालने पर भी गाय को घास देने का भाव शुभ हैं, मंदराग * 

है, पुण्य है; क्योंकि वहाँ हेतु यह है कि पंचेच्निय जीव को दुःख न हो और सुख होवे। इसी 
प्रकार सर्वज्ञ भगवान की गेर हाजरी में मूर्तिपुजा आदि करने का भाव शुभभाव है यह हेतु 

समझना चाहिये। 

जिनमन्दिर शुभाभाव का स्थान है। प्रतिमा की भक्ति-पूजा पुण्य का स्थान है, फिर 
भी जिनमन्दिर में जाकर कुकथा करना अथवा शयन करना पाप का परिणाम है। 

अशुभभाव करके उसे पुण्य माने तो मिथ्यादृष्टि हैं। और दया-दानादि के भाव पुण्य है उन्हें 

धर्म माने तो मिथ्यादृष्टि है। तथा पुण्य को पाप मनावे वह भी मिथध्यादृष्टि है। 
एक लड़का गाड़ी के नीचे कुचला जा रहा होवें और दूसरा मनुष्य हाथ खेंचकर उसे 

बचावे तो पाप होता है- ऐसा अज्ञानी कहता है, तो यह बात खोटीं है, वड़ पुण्य भाव है। 

गौशाला आदि में घास डालने वाले की प्रशंसा करें तो पाप लगता है- यह खोटी बात है। 

पानी के जीव मरते हैं इसलिये प्यासे को पानी देना पाप है, तो ये खोंटी बात है। अनादि 
के मुनि कहते हैं कि- श्रावक मन्दिर बनाता है, वह पुण्य है। इसका स्पष्टीकरण करते हैं 
कि वह पुण्य हैं, पाप नहीं तथा धर्म भी नहीं। पुण्य-पाप रहित आत्मा की समझ करना- 
वह धर्म है। आत्मा में पुण्य-पाप भाव होता है, उससे रहित अकषाय स्वरूप आत्मा की 

समझ करना धर्म है। पृण्य अलग है, अजीव अलग है, नवतत्व अलग-अलग है- ऐसी 
समझ करना चाहिये। क्षुधा-तृषा वाले को रोटी और पानी देने में भी हिंसा होती हैं; परन्तु 
अनुकम्पा का भाव है। उसी प्रकार भगवान की पूजा आदि में पानी के जीवों की हिंसा 
होती है, परन्तु भाव शुभ का- भक्ति का है। 

धर्म, पुण्य और पाप- तीनों जीव के परिणाम है। हिंसा, झूठ, चोरी के भाव पाप हैं, 
दया-दानादि के भाव पुण्य हैं और पृण्य-पाप रहित आत्मा की श्रद्धा- वह धर्म है | पाप 
को पुण्य माने, पुण्य को पाप माने, पुण्य को धर्म माने, वह विपरीत श्रद्धा है। 

अज्ञानी जीव मन्दिर में बाग-बगीचा आदिं बनाकर अपने विषय-कषाय को पोषता 
है। तथा लोभी पुरूषों को गुरू मानकर दानादि देता है, उनकी असत्य स्तुति करता है-तुम 
धर्म के दातार हो, केवली भगवान के समान हो, ऐसी स्तुति करता है और स्वयं को महंत 
मानना इत्यादि प्रकार से अपने अशुभ भाव बढ़ाता है। अशुभभाव को धर्म मानता है। उसमें 
क्लेश होता है इसकी उसे खबर नहीं हैं। 

धर्मात्मा को शुभराग होता है, परन्तु wate का शुभराग धर्म नहीं है। जैन धर्म 
वीतराग भावरूप है। सम्यग्दर्शन वीतरागभाव है, सम्यग्झ्ञान वीतरागभाव है, सम्यकचारित्र 
वीतरागभाव है- इस प्रकार तीनों की एकता मोक्षमार्ग है। यह आत्मा ज्ञायक है। शरीर 
अजीव है, पुण्य-पाप विकल्प है; उससें रहित मेरा स्वरूप ज्ञायक है। उसके भान बिना 
धर्म नहीं है। जो पुण्य से धर्म मानें, यात्रा, भक्ति में धर्म माने वह मिध्यादृष्टि है। दया, 
दानादि में धर्म माने, सच्चे गुर को आहार देकर उससे धर्म माने वह मिथ्यात्व है। आहार 
दान का भाव पुण्य है। शरीर अथवा पर की क्रिया मैं कर सकता हूँ- ऐसा मानना 
मिथ्यात्व है। अन्य को आहार दान का भाव राग है, धर्म नहीं। मुनि को खीर देने में 
धर्म होता होवे तो अनन्तभवों में कई बार दी नहीं होगी ? सच्चे मुनि को- सुपात्र को दान 
ed, मिथ्यादृष्टि देवे या समकिती देवे वह पुण्य है,उससे प्रायः जुगलिया (भोगभूमि) में 
जाता है और संसार में ही घूमता है। 

मुनित्रत धार अनन्तबार ग्रेबक उपजायो। 
पे निज sitar feat ge ast a oti 

यह जीव अनन्तबार साधु हुआ, क्रियाकाण्ड पालन कर नीौवें ग्रेवेयक तक गया, 
परन्तु आत्मा का भान नहीं किया। दिगम्बर सम्प्रदाय में जन्मकर मेरू पर्वत के बराबर ढ़ेर 

लग जाये इतने कमण्डलु-पीछी धारण किये, पाँच aera पालन किये, स्वर्ग गया; 

परन्तु वापस नरक में पडा; क्योंकि मन्‍्द कषाय से धर्म मानत्ता है वह विपरीत श्रद्धा 

है। तीर्थंकर को मुनिदशा में आहार देने का भाव करे वह भी पुण्य है। पुण्य सोने 

की बेड़ी है। पुण्य होता अवश्य है,समकिती को आहार पानी देने का, मन्दिर बनाने 

का, पूजा आदि का भाव होता है; परन्तु उससे धर्म नहीं है। पुण्य को धर्म मानना, 

पुण्य को पाप मानना-ऐसी प्रवृत्ति मात्र काल दोष से ही देखने में आती है। 

इस प्रकार कुधर्म सेवन का निषेध किया। 

जमा अब, इसमें मिथ्यात्वभाव किस प्रकार हुआ सो कहते हैं:- 

तत्त्वश्रद्धान करनेमें प्रयोजनभूत तो एक यह है कि- रागादिक छोड़ना। 

इसी भावका नाम धर्म है। यदि रागादिक भाबोंको बढ़ाकर धर्म माने, वहाँ 

तत्त्वश्रद्धान कैसे रहा? तथा जिन-आज्ञासें प्रतिकूल हुआ। रागादिभाव तो 

पाप हैं, उन्हें धर्म माना सो यह झूठा श्रद्धान हुआ; इसलिये कुधर्मके 

सेवनमें मिथ्यात्वभाव है। 
इसप्रकार कुदेब-कुगुरू-कुशास्त्र सेवनर्मे मिथ्यात्वभाव की पुष्टि होती 

जानकर इसका निरूपण किया....। 

तत्वश्रद्धान अर्थात्‌ सात तत्व अथवा नवतत्व की श्रद्धा की बात चलती है। आत्मा 

ज्ञायक है, शरीर अजीव है, पुण्य-पाप भाव आख्रव है, आत्मा उसमें अटके वह बंध है, 

स्वभाव के अवलम्बन से वीतरागी शान्ति, आनन्द, प्रगट होता हैं वह संवर-निर्जरा है, 

धर्म है। समकिती को तीव्र और मंद कषाय होती है; परन्तु रागादि को छोड़ने का अभिप्राय 

है। शुभभाव हो या अशुभभाव हो, दया-दानावि के भाव हो वे भी छोड़ने योग्य हैं- ऐसा 

मानना चाहिये, यदि ऐसा नही माने तो तत्वश्रल्वा रहित है। साधक दशा में पुण्य का भाव 

आता है। दया, दान, पूजादि के पुण्य भाव आने पर भी श्रद्धा में उसे छोड़ने योग्य है- ऐसा 

न माने तो मिध्यादृष्टि है। निमित्त की रूचि छोडनी चाड़िये। सच्चे देव-शास्त्र-गुरू का 

राग, पंच महाव्रत का राग छोड़ने योग्य है। व्यवहार करूंगा तो लाभ होगा-ऐसा मानने वाले 

को तत्व श्रद्धा नहीं हैं। नवतत्व की श्रद्धा में आवश्यकता यह है कि शुभ-अशुभ, 

व्रत-अव्रत के भाव छोड़ना- यह आवश्यक है। प्रथम श्रद्धा करनी चाहियें (कि) काम- 

क्रोध, ब्रत-अव्रत आदि छोड़ने योग्य है, चिदानन्द आत्मा आदर करने योग्य है-इसका नाम

धर्म है। दया, दान, aq, पूजा के परिणाम धर्म नहीं है। यहाँ पण्डितजी ने ही शब्द का 
प्रयोग किया हैं, वह बताता है कि एक ही धर्म है अन्य धर्म नहीं। राग की रूचि छूटकर 
सम्यग्दर्शन होना धर्म है। पुण्य-पाप के परिणाम छूटकर अकषाय परिणाम होवे वह 
धर्म है। 

सामायिकब्रत सम्यग्दर्शन के बाद ही होता हैं। अज्ञानी के सामायिक नहीं होती। 
समकित के बिना “मिच्छामी दुक्‍्कड़म्‌' कैसा ? आत्मा कौन है? जड़ की पर्याय जड़ से 
होती है, पुण्य-पाप विकार है- इसकी खबर बिना क्‍या काम का? पुण्य-पाप छोड़ने 
योग्य हैं- ऐसी श्रद्धा करे तो सम्यक्त्वरूप धर्म है और जितने पुण्य-पाप छूटे उतना 
चारित्र धर्म है। 

जो तीव्र कषाय को पुण्य मानता है और पुण्य परिणाम को सामायिक, प्रोषध, 
संवर और निर्जरा मानता है वह तत्व श्रद्धा से विपरीत है। पुण्य-पाप रहित आत्मा की 
अछा बिना सामायिक नहीं होती। इसलिये शास्त्र-ह्रवध्याय करना चाहिये। नवतत्वों की 
समझ करना चाहिये। अज्ञान पूर्वक सामायिक में मिध्यात्व दृढ़ होता है, जो जिन आज्ञा 
से प्रतिकूल हुआ। रागावि भाव तो होते हैं उन्हें धर्म माना-यही मिध्याश्रद्धान हुआ। 
इसलिये कुधर्म सेवन में मिथ्यात्व भाव है। अनन्त केवली- मुनि जो कहते आये हैं यही 
हम कहते हैं। 

इस प्रकार कुदेव-क॒ुशास्त्र-कुगुरू में मिथ्यात्वभाव की पुष्टि होती जानकर यहाँ 
उनका विशेष वर्णन किया है। 

श्री अष्टपाहुड (मोक्षपाहुड़) गाथा 92 में कहा है कि- 
seis कुच्छिय देव॑ धम्मं कुच्छियलिंग च बंदए जो दु। 
लज्जाभयगारब दो मिच्छाविट्ठी हवें सो हू।। 

अर्थ:- यदि लज्जासे, भयसे, व बड़ाईसे भी कुत्सित्‌ देबको, कुत्सित्‌ 
धर्मको व कृत्सित्‌ लिंगको बन्दता है तो मिथ्यादृष्टि होता है। 

इसलिये जो मिथ्यात्वका त्याग करना चाहें; वह पहले कुंदेव, कुगुरू, 
कुधर्मका त्यागी हो। सम्यक्त्वके पच्चीस मलोंके त्याग भी अमूढ़दृष्टिमें व 
षडायतनमें इन्हींका ल्याग कराया है; इसलिये इनका अवश्य त्याग करना। 

तथा कुदेवादिकके सेवनसे जो मिथ्यात्वभाव होता है सो वह हिंसादिक 

पापोंसे बड़ा पाप है। इसके फलसे निगोद, नरकादि पायें पायी जाती हैं। 
वहाँ अनन्तकालपर्यन्त महा संकट पाया जाता है, सम्यग्ज्ञानकी प्राप्ति महा 
दुर्लभ हो जाती है...। 

जो कोई लज्जा, भय और गौरव से भी कुदेव-कुगुरू-कुधर्म को वंदन करता है वह 

मिथ्यादृष्टि है। जिनका बाहय-अभ्यंतर निर्ग्नन्थ लिंग हो बे मुनि हैं। (उनको) राग का 
आश्रय छूटकर स्वभाव का आश्रय वर्तता है, राग होने पर भी उसका आदर नहीं है। जो 
ऐसे गुरू को माने नहीं और कुलिंगियों को माने वह मिथ्यादृष्टि है। जिसको मिध्यात्व का 
त्याग करना होवे उन्हें प्रथम कुदेव-कुगुरू-कृुधर्म का तो पहले से ही त्यागी होना, उसके 

बिना धर्म नहीं परिणमत्ता। 

सम्यक्त्व के पच्चीस मल दोषों के त्याग में भी सम्यग्दृष्टि को अमुद्दृष्टि कहा है। 

समकिती को मूढ़ता नहीं होती। कुदेव-कुगुरू-कुधर्म और उनके मानने वाले-ऐसे घट 

अनायतनों को छोड़े बिना गृहीत मिथ्यात्व नहीं छूटता। इसलिये इनका अवश्य त्याग करना। 

तथा हिंसा, झूठ, चोरी आदि का पाप चारित्र का दोष है जबकि कुवेवादिक की 

(मान्यतारूप) विपरीत श्रद्धा का दोष है। इसलिये वह महान पाप है, क्योंकि उसके फल 

में निगोद-नरकादि पर्यायों की प्राप्ति होती हैं। साधु नहीं होने पर भी साधु मानना, 

मनाना- वह मिथध्यात्व है। मिथ्यात्व का फल निगोद है। बीच में एक दो भव स्वर्ग में जायें 

परन्तु (फिर) मिध्यादृष्टि निगोद में जाता है और समकिती एक-दो भव करके मोक्ष में 

जाता है। कंदमूल के एक छोटे से टुकड़े में अनन्त जीव हैं, उन्हें सातवें नरक की अपेक्षा 

भी अनन्त गुना दुःख हैं। उनके ज्ञान, दर्शन, वीर्य, आनन्द की पर्याय अत्यधिक हीन हो 
जाती है वह दुःख है। वे वहाँ अनन्त काल तक महासंकट पाते हैं, उनको सम्यग्ज्ञान की 
प्राप्ति भी महादुर्लभ हैं। 

a यही ” षटपाहुड”' में कहा है 
कुच्छियधम्मम्मि रओ कुच्छियपासंडिभत्तिसंजुत्तो। 
कुच्छियतवं कुणंतो कुच्छियगईभायणो होइ।। 140 ।। (भावपाहुड़) 

अर्थ:- जो कुत्सित धर्ममें रत है, कुत्सित पाखण्डियोंकी भक्तिसे 
संयुक्त है, कुत्सित तपको करता है; वह जीव कुृत्सित अर्थात्‌ खोटी 
गतिको भोगनेवाला होता है।

सो हे भव्यों! किंचित्‌मात्र लोभसे व भयसे कुदेवादिकका सेवन करके 

जिससे अनन्तकाल पर्यन्त महादुःख सहना होता है ऐसा मिथ्यात्वभाव करना 
योग्य नहीं है.....। 

आत्मा चिदानन्द है, पुण्य-पाप विकार है, देह की क्रिया अजीव की है, फिर भी जो 
जड़ की क्रिया में धर्म मानता है तथा कुलिगिंयों की भक्ति से संयुक्त है और वीतराग की 
आज्ञा के विरूद्ध खोटे तप करता है वह जीव परम्परा से निगोद में जायेंगा (क्योंकि वह 
अपने अभिप्राय में) अनन्त केवलियों का अनादर करता है। 

अतः हे भव्य ! किंचित्‌ मात्र लोभ से अथवा भय से भी इन कुदेवादिक का सेवन 
मत कर। दुनिया क्‍या कहती हैं उसका भय मत रख। सच्चे देव को छोड़कर खोंटे देव को 
मत मान; सच्चे धर्म को छोड़कर खोटे धर्म कों मत मान; क्योंकि खोटे को मानने से Ea 
की प्राप्ति होगी और अनंत काल तक महादुःख सहन करना पड़ेगा। इसलिये ऐसा 
मिथ्यात्वभाव करना योग्य नहीं हैं। 

se Brera ae at arava है कि पहले बड़ा पाप छुड़ाकार फिर 
छोटा पाप छुड़ाया है; इसलिये इस मिथ्यात्वको सप्तव्यसनादिकसे भी बड़ा 
पाप जानकर पहले छुड़ाया है | इसलिये जो पापके फलसे डरते हैं, अपने 
आत्माको दुःखसमुद्रमें नहीं डुबाना चाहते, वे जीव इस मिथ्यात्वको अवश्य 
छोड़ो; निन्‍्दा-प्रशंसाविकके विचारसे शिधिल होना योग्य नहीं है :- 

निन्दन्तु नीतिनिपुणा यदि वा स्लुवन्तु 
लक्ष्मी: समाविशतु गच्छतु वा यथेष्टम । 
अद्येव वास्तु मरणं तु युगान्तरे वा 
न्यायात्पथ: प्रवचिलन्ति पद॑ न धीराः || 84 ।।  (नीतिशतक) 

alg Frat करता है तो निन्‍्दा करो, स्तुति करता है तो स्तुति करो, 
लक्ष्मी आओ व जहाँ -तहाँ जाओ, तथा अभी मरण होओ ब युगान्तरमें 
होओ; परन्तु नीतिमें निपुण पुरूष न्‍्यायमार्गसे एक डग भी चलित नहीं 
होते। 

ऐसा न्याय विचारकर निन्दा-प्रशंसादिकके भयसे, लोभादिकसे, अन्यायरूप 
मिथ्यात्व प्रवृत्ति करना युक्त नहीं है......। 

देवाधिदेव की रीति ऐसी है कि पहले मिथ्यात्व छोड़ना, परन्तु मिथ्यात्व छोड़े बिना 

राग घटाने का उपदेश नहीं होता। मिथ्यात्व का बड़ा पाप छुड़ाने के पश्चात्‌ ही छोटा पाप 

छुड़ाया जाता है। परस्त्रीगमन करना, मांस भक्षण करना, शिकार करना, वैश्यागमन करना 

इत्यादि पापों की अपेक्षा कुदेव-कुगुरू-कुधर्म को मानने में बहुत पाप है। 

जिसने किसी दिन इस भव में या पूर्व में सच्ची बात न सुनी होवे फिर भी समकित 

पाकर केवल पावे, उसे अगोख केवली कहते हैं-यह बात खोटी है। एक बार धर्मात्मा, मुनि 

अथवा केवली के पास से सुना नहीं हो उसको समकित नहीं होता। इस भव में न सुना 

हो किन्तु पूर्व में सुना हो तो (भी) समकित पाकर केवलज्ञान पा सकता हैं। इसलिये प्रथम 

मिथ्यात्व का पाप छोडना चाहिये। शिकार करने के, मौस भक्षण के और परस्त्री गमन 

आदि के पाप की अपेक्षा भी कुदेव-कुगुरू-कुशास्त्र की श्रद्धा बड़ा पाप हैं। जिनकी 

श्रद्धा-आचरण शास्त्र अनुसार नहीं हैं उनको माननें से मिथ्यात्व पुष्ट होता है। 

इसलिये जो पाप के फल से डरते होवे तथा अपने आत्मा को संसार समुद्र में डुबाना 

न चाहते होवे वे जीव इस मिध्यात्वभाव को अवश्य छोड़ो ! निन्दा-प्रशंसादि के विचार से 

भी शिथिल होना योग्य नही हैं। इतना काल समाज में बिताया अब क्या करना ?-ऐसा डर 

रखकर शिथधिल मत होओ! विपरीत प्ररूपणा मत करो! लोगों के डर से विपरीत होना 

योग्य नही हैं। 

मिथ्यादृष्टि को निमित्त के साथ मैत्री वर्तती है-इस कारण उसका आत्म विवेक 

शिधिल हो गया है अर्थात्‌ आत्मविवेक नाश हुआ ऐसा है। निमित्त से लाभ बुद्धि वाले को 

विपरीत श्रद्धा-ज्ञान है, इसलियें निन्‍्दा के भय से विपरीत होना योग्य नहीं हैं। नीति 

शास्त्र में भी कहा हैं कि-कोई निन्‍दा करता है तो निन्‍दा करो, स्तुति करता हैं तो स्तुति 

करों, लक्ष्मी आओ व जहाँ-तहाँ जाओ, तथा अभी मरण होओ या युगान्तर में होओ; 

परन्तु नीति में निपुण पुरूष न्‍्यायमार्ग से एक डग भी चलित नहीं होते। यह नीति का 

श्लेक है तो फिर धर्म नीति की क्‍या बात? दुनिया में प्रतिष्ठा जाये, चाहे जो हो,उसे 

छोडने से ही छुटकारा है। न्याय विचारकर निन्‍्दा-प्रशंसा के भय से व लोभाविक से यानी 

कि सम्प्रदाय में रहूँगा तो प्रतिष्ठा रहेगी, शिष्य होगें-ऐसे लोभ से भी अन्यायरूप मिथ्या 

प्रवृत्ति करना योग्य नहीं है।

ats अहो! देव-गुरू-धर्म तो सर्वोत्कृष्ट पदार्थ हैं, इनके आधारसे 
धर्म है। इनमें शिथिलता रखनेसे अन्य धर्म किस प्रकार होगा? इसलिये 
बहुत कहनेसे क्‍या? सर्वथा प्रकारसे कुवेव-कुगुरू-कुधर्मका त्यागी होना 
योग्य है। 

कुदेवादिकका त्याग न करनेसे मिध्यात्वभाव बहुत पुष्ट होता है और वर्तमानमें 
यहाँ इनकी प्रवृत्ति विशेष पायी जाती है; इसलिये इनका निषेधरूप निरूपण किया 
है। उसे जानकर मिथ्यात्वभाव छोड़कर अपना कल्याण करो......। 

अहो! देव-गुरू धर्म तो सर्वोत्कृष्ट पदार्थ हैं। उनके आधार से तो धर्म है। उनमें 
शिथिलता रखने से धर्म किस प्रकार होगा? अधिक क्‍या कहें? सर्वथा प्रकार से 

कुदेव-कुगुरू-कृधर्म का त्यागी होना योग्य है। इसलिये मिध्यात्वभाव छोड़कर अपना 
कल्याण करों। 

दश्षप्रक्रा2 पूज्य आचार्यक्रल्य पणिछ्तप्रव टोड्टमलजी छाथा 2चित 
MAMAS B® wea 

“ea, Qala, site aert ar afesrer’ 
awe a2 fais e-22-Gy A Le—-22-a AH BO 

आध्यात्मिक्क अत्पुरूण पुजु्य श्री छानजीस्थामी के aes neal wer 
हिन्दी Aga Gol Zar |

